
<Մաքուր հայրենիք> ազգային ծրագիրը հաստատելու մասին> ՀՀ կառավարության որոշման նախագծի մասին շահագրգիռ մարմիններից ստացված կարծիքների վերաբերյալ

	Առաջարկության, առարկության հեղինակը (առարկության, առաջարկության ստացման ամսաթիվը)
	Առաջարկության, առարկության բովանդակությունը
	Եզրակացություն

	1. ՀՀ տարածքային կառավարման նախարարություն

N 01/16/3356-10
07.06.2010
	1. Քանի    որ նախագծի   1-ին կետով   հաստատված   հավելվածի     1)    ենթակետի Հայեցակարգային դրույթների 4-րդ պարբերությունում` «Շրջակա միջավայրը, մեր բնակավայրերը մաքուր պահելը կարծես հիմնականում դուրս է մեր քաղաքացիների հետաքրքրությունից և մեր ազգային մտածողության ու ազգային ծրագրերի մաս չի կազմում: Հիմնականում այն դուրս է նաև մեր կենցաղային մշակույթից ու վարվելակերպի կանոններից: Այդ ուղղությամբ տարվող կրթադաստիարակչական աշխատանքները, քարոզչությունը  հանրային հետաքրքրություն ու հանրային պատասխանատվություն ձևավորելու շեշտադրման  կարիք ունեն» խոսվում  է ազգային նկարագրի մասին, ներկայացված ձևակերպումը գտնում ենք անընդունելի,  ուստի  առաջարկում ենք ամբողջությամբ հանել կամ խմբագրել` համպատասխանեցնելով էթիկական նորմերին:

  Կիրառելով նույն մոտեցումը վերախմբագրել նախագծի հավելվածը ամբողջությամբ` մասնավորապես  3) ենթակետի 4-րդ կետը:
2. Նախագծի հավելվածի 1) ենթակետի 5-րդ պարբերության «դեվիզն է`» բառը փոխարինել «նշանաբանն է`» բառով:
        3. Նախագծի հավելվածի 4) ենթակետի միջոցառումներ բաժնի 1, 2, 3, 8 կետերում  «համայնքի ղեկավարներ, ավագանիներ» բառերը փոխարինել «տեղական ինքնակառավարման մարմիններ /համաձայնությամբ/» բառերով:

 4. Նախագծի հավելվածի 4) ենթակետի միջոցառումներ բաժնի 1-ին կետում «համայնքային բյուջեներով նախատեսված պետական միջոցներ» խմբագրել`  հստակեցնելով հաղորդումների, հոլովակների իրականացման և համապատասխան նյութերի հրատարակման, բազմացման, քարոզչական պաստառների` «պլակատների» ձեռքբերման համար անհրաժեշտ ֆինանսավորման աղբյուրները: քանի որ առաջարկվող նախագծով կրճատվում են համայնքների բյուջեների սեփական եկամուտները, ինչը հակասում է «Տեղական ինքնակառավարման մասին» ՀՀ օրենքի 71-րդ հոդվածի դրույթին, համաձայն որի` «Պետությունն իր ընդունած օրենքներով չի կարող ավելացնել համայնքի պարտադիր լիազորությունները կամ նվազեցնել եկամուտները` առանց համապատասխան ֆինանսական փոխհատուցման, սույն օրենքի 67-րդ հոդվածի համապատասխան, եթե այլ բան նախատեսված չէ օրենքով»:  
1. 
	1.Ընդունված է, կատարվել են համապատասխան խմբագրական աշխատանքներ:

2.Ընդունված է:

3.Ընդունված է:

4.Ընդունված է:

	2. ՀՀ էկոնոմիկայի նախարարություն

 N 1/37/10645-10

24. 05.2010


	3. 1. 4-րդ մասի միջոցառումների ցանկի 10-րդ և 11-րդ կետերի պատասխանատու նախատեսել համապատասխանաբար ՀՀ տրանսպորտի և կապի նախարարությանը կամ համապա​տաս​խան տեղական ինքնակառա​վարման մարմնին, և ՀՀ մշակույթի նախարարությանն ու ՀՀ բնապահպանության նախարարությանը: 

…   ՀՀ էկոնոմիկայի նախարարությունը կարող է քաջալերել այդ միջոցառումների իրականացմանը: Էկոնոմիկայի նախարարությունը նախատեսել որպես այդ միջոցառումների համակատարող: 


	1. Առաջարկությունն ընդունված է:


	4. ՀՀ ֆինանսների նախարարություն

1/4.4-Ե/3470-10

31.05.2010


	1. Առարկություններ և առաջարկություններ չունի:                                                       


	

	5. ՀՀ Հանրային հեռուստաընկերության խորհուրդ

N 05-024

31.05.2010


	1. Առարկություններ և առաջարկություններ չունի:                                                       


	

	6. ՀՀ քաղաքաշինության նախարարություն

N 01/13.2/1939-10

01.06.2010


	1. Առարկություններ և առաջարկություններ չունի:                                                       
	

	5. ՀՀ կրթության և գիտության նախարարություն

N 01/14/9417-10

03.06.2010


	1. “Մաքուր հայրենիք” ազգային ծրագրի նպատակադրումները, ինչպես նաև դրա իրականացմանն ուղղված միջոցառումների ծավալը բավարար չեն “ազգային” կոչվելու համար։ Ուստի, առաջարկում ենք  ծրագրի վերնագրից հանել “ազգային”  բառը։ 
2. Ծրագրի 2-րդ` «Ծրագրի նպատակներըե  բաժնում  նպատակները սահմանված են որպես ռազմավարական ուղղություններ, մինչդեռ ծրագրի նպատակները անհրաժեշտ է սահմանել հստակ, չափելի և ժամկետային։ 

3. Ծրագրում սահմանված միջոցառումների իրականացման ժամկետներն իրատեսական չեն և դրանք վերանայման կարիք ունեն: Ինչ վերաբերվում է կրթության ոլորտի միջոցառումներին, դրանք ընգրկված չեն ՀՀ կրթության և գիտության նախարարության 2010 թվականի գործունեության տարեկան ծրագրում, ուստի 2010 թվականին դրանց իրականացումը անհնար է։ Այդ միջոցառումները, ինչպես նաև դրանց ժամկետները լրացուցիչ քննարկման կարիք ունեն։
4. Միջոցառումների ցանկի 3-րդ և 4-րդ միջոցառումներում, որպես պատասխանատուներ, ամրագրված են նաև կրթական հաստատությունները, աշակերտական, ուսանողական խորհուրդները: Առաջարկում ենք այս միջոցառումների հիմնական պատասխանատուներ ամրագրել համապատասխան լիազորություններով օժտված պետական կառավարման և տեղական ինքնակառավարման մարմինները, քանի որ շրջակա միջավայրի մաքրումը, կամ աղբահանությունը կրթական հաստատության գործառույթը չէ,  այն կարող է միայն աջակցել դրա իրականացմանը։ 

5. 13-րդ  միջոցառման «Էկոկրթությունը և էկոդաստիարակությունը հանրային խնդիրե ծրագրի իրականացման նպատակահարմարությունը լրացուցիչ քննարկման կարիք ունի, քանի որ էկոլոգիական կրթության բաղադրիչն արդեն իսկ ներառված է կրթական տարբեր աստիճանների ծրագրերում, մասնավորապես հանրակրթական ծրագրում։ 

6. 14-րդ միջոցառման պատասխանատուների ցանկից առաջարկում ենք հանել ՀՀ Կրթության և գիտության նախարարությունը
	1. Առաջարկությունը չի ընդունվում, որովհետև ծավալային ու մասնակցային ընդգրկման առումով ծրագիրն ունի ազգային բնույթ: 

2.  Ծրագրի նպատակները չափելի են արդյունքների հաշվառմամբ: Կառավարության որոշման նախագծում նախատեսված է կետ ծրագրի գնահատման մեխանիզմների վերաբերյալ: 

3. Առաջարկությունն ընդունվում է, ժամկետները կվերանայվեն ծրագիրը կառավարության հաստատմանը ներկայացնելուց առաջ, կնշանակվեն խելամիտ ժամկետներ պատասխանատու կողմերի հետ համաձայնեցնելով: Այս մոտեցմամբ կկարգավորվի նաև կրթության և գիտության նախարարության հետ կապված խնդիրը: 

4.Առաջարկությունը չի ընդունվում, քանզի կրթական հաստատություններին պատասխանատու դարձնելը չի նշանակում կազմակերպչական ծանրությունը դրանց վրա դնել, այլ միջոցառումը իր մեջ պետք է կարևորի կրթական կողմը:  Կրթական հաստատությունները հանդես կգան որպես կազմակերպիչներ և իրենց վրա կվերցնեն տվյալ տարածքը մաքուր պահելու և մաքրման աշխատանքները հասարակականորեն վերահսկել;ու գործառույթ: 

5.Առարկությունը չի ընդունվում, քանզի այս միջոցառման հիմնական արդյունքը լինելու է սովորողների մեջ տեսական գիտելիքները կարողությունների և հմտությունների վերածելը: 

6.Առաջարկությունն ընդունված է:

	6. ՀՀ Ոստիկանության պետ

03.06.2010

N 35879
	1. Որոշման նախագծի 2-րդ կետում <Հայաստանի Հանրապետու​թյան կառավարությանն առընթեր> Հայաստանի Հանրապետության ոստիկանապետին> բառերն անհրաժեշտ է փոխարինել <Հայաստանի Հանրապետության կառավարությանն առընթեր Հայաստանի Հանրապետության ոստիկանությայ պետին բառերով>:
2. Առաջարկվում է որոշման նախագծով հաստատվող հավելվածի միջոցառումների ցանկի 6-րդ կետում <միջոցառման պատասխանատու​ները> բաժնից հանել <ճանապարհային ոստիկանության բառերը>, քանի որ նշված միջոցառումները ՀՀ ոստիկանության <Ճանապարհային ոստիկանություն> ծառայության գործառույթներից դուրս են>:
	1. Առաջարկությունն ընդունված է:

2.Առաջարկությունն ընդունված է, փոխարինված է <ՀՀ ոստիկանություն> բառերով` միջոցառման մասնակիցների անվտանգության ապահովման միջոցի ընտրությունը թողնելով ոստիկանությանը:  



	7. ՀՀ  արդարադատության նախարարություն                                         13.07.2010 թ.


	1. Շրջակա միջավայրի մաքրումը կամ աղբահանությունը` ՀՀ ճանապարհային ոստիկանության ծառայության գործառույթներից դուրս են,  նկատի ունենալով` <Ոստիկանության մասին> և <Ճանապարհային երթևեկության անվտանգության ապահովման  մասին>  ՀՀ օրենքների պահանջները: Բացի այդ ոստիկանության վրա այլ խնդիրներ կարող են դրվել միայն <Ոստիկանության մասին>  ՀՀ օրենքով և ՀՀ կառավարությունը ոստիկանության աշխատակիցների համար պարտականություններ սահմանել չի կարող:
     2. <Միջոցառումներ> բաժնի ֆինանսական աղբյուրները սյունակից համայնքային բյուջեների մասն անհրաժեշտ է հանել, քանի որ այն չի բխում   <Տեղական ինքնակառավարման մասին> ՀՀ օրենքի պահանջներից:   
    3. Աշակերտական-ուսանողական խորհուրդները, աշխատավորա​կան կոլեկտիվները, երիտասարդական   շարժումները,  հասարակական կազմակերպությունները  կարող են միայն աջակցել մաքրման կամ աղբահանության աշխատանքների իրականացմանը իրենց համաձայնությամբ: Այդ առումով` նշված հասկացություններից հետո անհրաժեշտ է լրացնել <համաձայնությամբ> բառը: 

      4.  Որոշման նախագծի 2-րդ կետից անհրաժեշտ է հանել 2-րդ պարբերությունը, քանի որ  դրանում նշված մարմինները <միջոցառումներին մասնակցելու   ֆինանսական միջոցների ներգրավման վերաբերյալ>  առաջարկություններ չեն կարող ներկայացվել` նկատի ունենալով այն հանգամանքը, որ   համապատասխան մարմինների ֆինանսավորում կատարվում է միմիայն պետական բյուջեով նախատեսված միջոցների հաշվին և նշված ուղղություննեորվ:        

        5. Որոշման նախագծի 2-րդ կետում անհրաժեշտ է   պետական մարմինների ավանումները գրել լրիվ:   

       6. Որոշման նախագծի 3-րդ կետում անհրաժեշտ է հստակեցնել` ստեղծվող միջգերատեսչական հանձնաժողովի լիազորությունները: 

       7.  Որոշման նախագծի 2-րդ կետում <ոստիկանության ոստիկանապետին> բառերն անհրաժեշտ է փոխարինել <ոստիկանության պետին> բառերով, <Հայաստանի Հանրապետության կառավարությանն առընթեր հանրային հեռուստառադիոյի պետական կոմիտեի նախագահին> բառերն անհրաժեշտ է փոխարինել <Հանրային հեռուստառադիոընկերության խորհրդի նախագահին> բառերով, և լրացնել <առաջարկել> բառը, քանի որ ՀՀ կառավարությունը նշված խորհրդի նախագահին հանձնարարական տալ չի կարող:   

     8. Որոշման նախագծով հաստատված հավելվածի /այսուհետ` հավելված/  1) ենթակետի 5-րդ պարբերության <դեվիզն է> բառն անհրաժեշտ է փոխարինել <նշանաբանն է>  բառով:

    9. Հավելվածի 4) ենթակետի  միջոցառումներ բաժնի /այսուհետ` միջոցառումներ բաժին/ 1-ին, 2-րդ, 3-րդ և 8-րդ կետերում  <համայնքի ղեկավարներ, ավագանիներ> բառերն անհրաժեշտ է փոխարինել <տեղական ինքնակառավարման մարմիններ> բառերով:

     10. Միջոցառումներ բաժնի 5-րդ կետում <հիմնարկ-ձեռնարկության> բառերն անհրաժեշտ է փոխարինել <կազմակերպությունների> բառով, նկատի ունենալով ՀՀ քաղաքացիական օրենսգրքի պահանջները:

    11. Միջոցառումներ բաժնի 11-րդ կետում <հուշարձաների պահպանության պետական կոմիտե> բառերը անհրաժեշտ է փոխարինել <Պատմության և մշակույթի հուշարձանների պահպանության գործակալություն> բառերով, նկատի ունենալով`  <ՀՀ մշակույթի նախարարության կանոնադրությունը և աշխատակազմի կառուցվածքը հաստատելու մասին>  ՀՀ կառավարության 11.09.2003 թվականի թիվ 1298-Ն որոշումը: Բացի այդ ՀՀ կառավարությունը պատմության և մշակույթի հուշարձանների պահպանության գործակալությանը հանձնարարական տալ չի կարող, քանի որ ՀՀ կառավարության հանձնարարականները պետք է տրվեն մշակույթի նախարարին:
    12. Միջոցառումներ բաժնից անհրաժեշտ է հանել ծանոթագրության մասը, նկատի ունենալով` <Իրավական ակտերի մասին> ՀՀ օրենքի 45-րդ հոդվածի 12-րդ մասը, մասնավորապես` նորմատիվ իրավական ակտերում բացատրություններ կամ ծանոթագրություններ չեն տրվում: Բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:
     13. Միաժամանակ` գտնում ենք, որ անհրաժեշտ է սահմանել այնպիսի միջոցառումների ցանկ ու կարգեր, որոնք հնարավորություն կտան լիարժեք իրականացնել ծրագիրը:   Բացի այդ  ծրագրով նախատեսված որոշ միջոցառումների իրականացման ժամկետներն անհրաժեշտ է վերանայել: 

2.Առաջարկությունն ընդունված է:

3. Առաջարկությունն ընդունված է:

5. Առաջարկությունն ընդունված է:

6. Առաջարկությունն ընդունված է: Կատարվել է լրացում:

7. Առաջարկությունն ընդուված է:

8. Առաջարկությունն ընդունված է:

